
ՀՀ ԱԳՆ
	հ/հ
	Առաջարկության հեղինակը¸
գրության ամսաթիվը, գրության համարը
	Առաջարկության բովանդակությունը

	Եզրակացություն
	Կատարված փոփոխությունը

	1.

	1.
	ՀՀ ֆինանսների նախարարություն
	1. Առաջարկում ենք նախագծի 1-ին կետի 4-րդ ենթակետով նոր խմբագրությամբ շարադրվող է) ենթակետի առաջին պարբերությունում չափը և նախագծով հաստատվող N 1 հավելվածի վերնագրում ՉԱՓ բառերից առաջ ավելացնել առավելագույն բառը, իսկ հավելվածում ներկայացված փոխհատուցման չափերը սահմանելիս առաջնորդվել պետական բյուջեից լրացուցիչ միջոցների հատկացման պահանջ չառաջացնելու սկզբունքով:
2. Նույն ենթակետից առաջարկում ենք հանել 3-րդ, 4-րդ և 5-րդ պարբերությունները, քանի որ նշված պարբերություններում ամրագրված դրույթների ընդունումը, որով նախատեսվում է՝ վարձատուի պահանջով վարձավճարի ավելացման դեպքում ծախսերի փոխհատուցում առավելագույնը 5 տոկոսի չափով, ավելի բարձր պաշտոն զբաղեցրած դիվանագետի համար վարձակալված բնակարանում՝ նույն վարձավճարով, ավելի ցածր պաշտոն զբաղեցնող դիվանագետի բնակվելը, կոմունալ ծախսերի և այլ պարտադիր վճարների ներառումը բնակարանի համար տրամադրվող փոխհատուցման չափի մեջ, ենթադրում է լրացուցիչ արտոնությունների տրամադրում և ծախսերի ավելացում:
3. Միաժամանակ հայտնում ենք, որ նախագծի ընդունման հետ կապված ծախսերը անհրաժեշտ է կատարել ՀՀ 2020 թվականի պետական բյուջեով ՀՀ դեսպանությունների և ներկայացուցչությունների պահպանման համար նախատեսված ընդհանուր միջոցների հաշվին:
	1. Ընդունվել է:
Նախագծում կատարվել են համապատասխան փոփոխություններ։ 





2. Չի ընդունվել ընդունվել:
Նախագծի 1-ին կետի 4-րդ ենթակետով նոր խմբագրությամբ շարադրվող է) ենթակետի 3-րդ և 4-րդ պարբերությունների նպատակն է խուսափել նոր բնակարան վարձակալելիս հավելյալ ծախսեր կատարելուց (միջնորդական կազմակերպությունների վճարներ, դեպոզիտ և այլն)։
5-րդ պարբերությամբ սահմանված փոխհատուցման գումարի չափի մեջ նաև այլ պարտադիր վճարները ներառելու հնարավորությունը, կիրառվում է այն դեպքերում, երբ բնակարանի համար տրամադրվող փոխհատուցման գումարի չափը չի գերազանցում սահմանված առավելագույն չափը և լրացուցիչ ծախսեր չի ենթադրում։

3. Ընդունվել է ի գիտություն։
	

	2.
	ՀՀ արդարադատության նախարարություն

	«Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն:




	



